
 
 

VENDIM  

  

Data e miratimit: 22 gusht 2012 

 

Lënda nr. 89/10 

 

L. N. 

  

kundër  

  

UNMIK-ut   

  

Paneli këshillëdhënës për të drejta të njeriut, në seancën e mbajtur më 22 gusht 2012, 

në praninë e anëtarëve vijues:  

 

z. Marek NOWICKI, kryesues 

z. Paul LEMMENS  

znj. Christine CHINKIN 

 

Të ndihmuar nga: 

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të 

drejta të njeriut, të datës 23 mars 2006, 

 

Pas shqyrtimit, vendosë si në vijim   

 

 

I. PROCEDURA PARA PANELIT 

 

1. Ankesa është parashtruar më 29 mars 2010 dhe është regjistruar më 1 prill 2010. 

 

2. Më 14 mars 2012, Paneli kërkoi nga ankuesi që të jep informata shtesë. Përgjigja e 

ankuesit është pranuar më 18 prill 2012.   

 

 

II. FAKTET  

 

3. Ankuesja është ish-banore e Kosovës, e cila tani jeton në Serbi.    

4. Ajo deklaron se ka punuar për ndërmarrjen  “KTK Visoko” në Bosnje nga 15 marsi 

1980 deri më 31 maj 1992 dhe për Ndërmarrjen Shoqërore (NSh) “Visoko Komerc” 

në Prishtinё nga viti 1992 deri më 1999, kur doli nga Kosova për arsye të sigurisë. 

Ankuesja deklaron se që nga ajo kohë ajo ka mbetur pa pagë.     

 

5. Në ankesë apo në parashtresat pasuese nuk ka indikacion nëse ankuesja ka ndërmarrë 

ndonjë hap për t’u kthyer në punë ose që ka parashtruar ndonjë padi tek gjykatat e 

rregullta të Kosovës lidhur me shkarkimin e saj de facto nga vendi i punës.  

 

6. Ankuesja më tej deklaron se objekti i NSh-së “Visoko Komerc” në Prishtinë, në 

ndërkohë ka mundur të privatizohet. Mirëpo, ajo nuk ka marrë ndonjë shumë të 

hollash nga privatizimi.    

 

 

III. ANKESA 

 

a. Ankuesja ankohet për faktin se që nga shkarkimi i saj ajo nuk ka marrë ndonjë 

kompensim financiar apo çfarëdo kompensimi tjetër nga NSh “Visoko 

Komerc”. Përveç kësaj, mund të konsiderohet se ajo ankohet për faktin se nuk 

ka marrë ndonjë pjesë nga privatizimi i supozuar i ndërmarrjes.   

 

 

IV. LIGJI  

 

7. Para shqyrtimit të lëndës për bazueshmërinë e saj, Paneli fillimisht duhet të vendosë 

nëse duhet të pranohet lënda apo jo, duke marrë parasysh kriteret e pranueshmërisë, të 

parapara në nenin 1, 2 dhe 3 të Rregullores së UNMIK-ut nr. 2006/12.  

 

A. Ankesa lidhur me shkarkimin nga vendi i punës 

 

8. Paneli përkujton se në bazë të nenit 2 të Rregullores së UNMIK-ut nr.  2006/12, ka 

juridiksion vetëm ndaj  “ankesave lidhur me shkeljet e pretenduara të të drejtave të 

njeriut, të cilat kanë ndodhur jo më herët se më 23 prill 2005 apo që kanë qenë 

rrjedhojë e fakteve që kanë ndodhur para kësaj date, në rastet kur këto fakte ngrisin 

shkelje të vazhdueshme të të drejtave të njeriut”. 

 

9. Paneli konsideron se shkarkimi de facto i ankueses nga vendi i punës ishte vepër e 

atypëratyshme, e cila nuk ngritë ndonjë gjendje të mundshme të vazhdueshme (shih 

Gjykata Evropiane për të Drejta të Njeriut (GjEDNj), Jovanoviq, nr. 59109/00, 

vendim i datës 28 shkurt 2002; Paneli Këshillëdhënës për të Drejta të Njeriut 

(PKDNj), Novokmet, nr. 51/10, vendim i datës 13 prill 2011, §§ 5-8; PKDNj, Butaja, 

nr. 82/10, vendim i datës 6 prill 2012, §§ 10-13). 

 

10. Paneli thekson se shkarkimi ka ndodhur në vitin 1999. Lidhur me të nuk ka pasur 

procedura të tjera.   

11. Nga kjo del se kjo pjesë e ankesës është jashtë juridiksionit ratione temporis të 

Panelit.  

 

B. Ankesa lidhur me pjesën nga privatizimi  

 

12. Në pajtim me nenin 3.3 të Rregullores së UNMIK-ut nr. 2006/12 Paneli shpall të 

papranueshme çdo ankesë, e cila nuk është përputhje me të drejtat e njeriut, të 

parapara në dokumentet për të drejtat e njeriut në kuadër të juridiksionit të Panelit, 

apo të cilat i konsideron si të pabaza.   

 

13. Në këtë aspekt, Paneli konstaton se ankesa dhe çfarëdo parashtrese pasuese nuk japin 

hollësi apo informata specifike, të cilat do t’ia mundësojnë Panelit të vlerësojë nëse 

UNMIK-u ka shkelur të drejtat e njeriut.     

 

14. Në kuadër të këtyre rrethanave, Paneli konsideron se kjo pjesë e ankesës është e 

pabazuar.    

 

 

 

PËR KËTO ARSYE, 

 

Paneli, njëzëri,  

 

SHPALL ANKESËN TË PAPRANUESHME. 

 

 

 

 

 

 

 

 

 

Andrey ANTONOV      Marek NOWICKI 

Zyrtar ekzekutiv                   Kryesues     


